
Општи услови на интернет продавницата Samsung Art Store 

1. Намена 

Овие Општи услови ги утврдуваат правата и обврските на Samsung и на вас во 
врска со услугите што ги нуди интернет продавницата Samsung Art Store. 

2. Дефиниции 

(а) „Ние“ или „Samsung“ значи Samsung Electronics Co., Ltd. со седиште на адреса 
416, Maetan-3 Dong, Yeongtong-Gu, Suwon-Si, Gyeonggi-do, Кореја, или 
трети лица што ние ќе ги определиме; 

(б) „Услуги“ означува Samsung содржини и поврзани услуги што ги обезбедуваме 
ние или трети лица што ние ќе ги определиме преку или во врска со овој 
Уред, со исклучок на услугите што се обезбедуваат врз основа на посебни 
договори; 

(в) „Корисник“ или „вие“ значи корисник на услугите на Samsung; 

(г) „Содржина“ значи слики заштитени со авторско право и поврзани информации 
достапни за купување, преземање или претплата во Art Store; 

(д) „Art Store“ значи интернет продавница со која управува Samsung, достапна 
како апликација на корисничките уреди; 

(ѓ) „Кориснички уреди“ означува уреди како што се паметни телевизори, паметни 
телефони и таблет-компјутери што можат да се поврзат на интернет и да 
пребаруваат, купуваат, користат и складираат интернет содржини; 

(е) „Samsung сметка“ значи Samsung сметка (Samsung Account) што корисниците 
можат да ја отворат со регистрација за користење на различните услуги што 
ги нуди Samsung. 

3. Опсег 

Вашето користење на Услугите подлежи на Општите услови на Samsung Smart 
Hub, Општите услови на Samsung сметката, Политиката за приватност на 
Samsung и другите општи услови и правила применливи за корисниците, што 
веќе сте ги прифатиле или треба да ги прифатите. Во случај на судир помеѓу 
овие Општи услови и кој било од горенаведените услови или правила, вашето 
користење на Услугите ќе се уредува со овие Општи услови. Општите услови на 
Smart Hub, на Samsung сметката и Политиката за приватност можете да ги 
прочитате во менито за поставки на вашиот телевизор. 

4. Прифаќање на овие Општи услови и доделување лиценца 

4.1 За да ги користите Услугите, мора да ги прифатите овие Општи услови. 
Услугите смеете да ги користите исклучиво на начин што е во согласност со овие 
Општи услови. 

4.2 Содржината се дава само за ваша лична, некомерцијална употреба. Во 
согласност со овие Општи услови, Samsung со ова ви дава ограничено, лично, 
неексклузивно, непреносливо и отповикливо право на користење на Содржината, 
кое го прифаќате исклучиво во обемот наведен во овие Општи услови и во 
другите применливи општи услови и правила. 



5. Купување и плаќање на Содржината 

5.1 Содржината можете да ја купите поединечно или да се претплатите, што ќе 
ви овозможи избор на слики од збирот на Содржини. Содржината што се нуди во 
рамките на претплатата може да се промени во секое време според сопствена 
оценка на Samsung. 

5.2 Освен како што е наведено во делот 6 подолу, сите купопродажби се конечни. 

5.3 За да ја користите Samsung Art Store на вашиот телевизор, мора да имате 
Samsung сметка. Ако сè уште немате, можете да се регистрирате на 
account.samsung.com или на соодветните кориснички уреди. Вие сте одговорни 
за давање точни податоци за плаќање и за целосна уплата за Содржината што 
ќе ја купите. Со користењето на услугата Samsung Art Store на вашиот телевизор, 
го овластувате Samsung да ја задолжи вашата кредитна картичка или друга 
избрана сметка за плаќање за вашите купувања. 

5.4 Имајте предвид дека цените што се наплаќаат за Содржината и валутата во 
која тие се наплаќаат може да се разликуваат во зависност од вашата локација. 
Цените на Содржината подлежат на промени во секое време, а Samsung 
Checkout на телевизорот не обезбедува заштита на цените ниту враќање на пари 
во случај на намалување на цената или подоцнежна поволна понуда. 

6. Раскинување на претплатата или на поединечното купување 

Претплатата во Art Store можете да ја откажете во секое време и да продолжите 
да имате пристап до услугата до крајот на вашиот циклус на наплата. Во мера 
дозволена со важечкиот закон, уплатите се неповратни, што значи дека не 
обезбедуваме враќање на пари ниту кредити за делумни периоди на претплата. 
За да ја откажете претплатата, одете на страницата за претплата на Art Store или 
на страницата на вашата сметка и следете ги упатствата за откажување. Ако ја 
откажете претплатата, вашата претплата во Art Store автоматски ќе престане на 
крајот на тековниот циклус на наплата. Известување за откажувањето можете да 
добиете на адресата на е-пошта регистрирана во вашата Samsung сметка. Нема 
да можете да откажете поединечно купување на Содржина откако ќе започнете 
да го користите приказот на таа Содржина на целиот екран на вашиот телевизор. 

7. Права на Содржината 

7.1 Samsung не е одговорен за каква било содржина до која пристапувате како 
дел од Услугите или преку нивното користење (вклучувајќи аудио и звучни 
датотеки, датотеки со податоци, слики, графики, анимации, музика, фотографии, 
софтвер, видеозаписи и текст), чиј автор и/или сопственик се трети лица 
(„Содржина на трети лица“), вклучувајќи огласување, вести или друга 
спонзорирана содржина. Секоја одговорност или обврска за која било Содржина 
на трети лица останува исклучиво на авторот, сопственикот или корисникот на 
лиценцата за таквата Содржина на трети лица, а не на Samsung. 

7.2 Прифаќате и се согласувате дека Содржината на трети лица е заштитена со 
сопственичките права и правата од интелектуална сопственост на авторите, 
сопствениците и корисниците на лиценца за таквата Содржина на трети лица. Не 
смеете да менувате, да вршите обратен инженеринг, да копирате, да 
изнајмувате, да давате на заем, да продавате, да препродавате, повторно да 
пренесувате, да дистрибуирате, да тргувате, јавно да прикажувате или да 



создавате изведени дела од која било Содржина на трети лица, во целост или 
делумно, без да добиете лиценца од авторот, сопственикот или корисникот на 
лиценцата. 

7.3 Samsung може, според сопствена оценка, претходно да ја проверува, 
прегледува, означува, филтрира, модифицира, одбие, суспендира или отстрани 
која било Содржина на трети лица што ви е достапна како дел од Услугите или 
преку нив, без претходна најава. 

7.4 Прифаќате и се согласувате дека со користењето на Услугите може да бидете 
изложени на Содржина на трети лица што би можеле да ја сметате за 
навредлива, непристојна или непожелна и дека во таа смисла ги користите 
Услугите на сопствена одговорност. Се согласувате да го преземете овој ризик 
во име на секое малолетно лице на кое сте родител или законски старател и кое 
ги користи Услугите и се согласувате дека таквите Услуги нема да ги направите 
достапни на малолетници што не се ваши деца или чиј законски старател не сте. 

8. Измени на овие Општи услови; Најава на измените на овие Општи 
услови 

Samsung може од време на време да ги менува овие Општи услови. Ако дојде до 
материјално битни измени на овие Општи услови, Samsung ќе ги извести 
корисниците за тоа во разумен рок пред таквите измени да стапат во сила. 

9. Одрекување од гаранција 

9.1 Услугите се обезбедуваат „такви какви што се“ и без гаранции од каков било 
вид. Samsung, подружниците на Samsung и нивните даватели на лиценци не 
даваат гаранции од каков било вид во врска со Услугите и се одрекуваат од каква 
било одговорност во врска со Услугите. 

9.2 Samsung, подружниците на Samsung и нивните даватели на лиценци не 
гарантираат дека Услугите ќе бидат (а) непрекинати, навремени, безбедни или 
без грешки, (б) секогаш достапни или без грешки, (в) безбедни од неовластен 
пристап, (г) точни, целосни или сигурни, (д) со задоволителен квалитет или (ѓ) 
дека сите грешки или недостатоци на Услугите ќе бидат отстранети. 

9.3 Корисникот потврдува и се согласува дека секој материјал што ќе го преземе 
или ќе го прими на кој било друг начин со користењето на Услугите го користи 
според сопствена оценка и на сопствена одговорност и дека е одговорен за сите 
настанати последици, вклучувајќи каква било штета или какви било пречки 
предизвикани од вируси, шпионски програми, црви или малициозен софтвер. 

9.4 Ниеден совет или информација (усна или писмена) што корисникот ќе ја 
добие од Samsung преку Услугите нема да создаде обврска за Samsung што не 
е предвидена со овие Општи услови. 

10. Ограничување на одговорноста 

Во најголема мера дозволена со применливиот закон, Samsung нема никаква 
одговорност кон корисникот за (а) директна, индиректна или последична штета; 
(б) каква било загуба на приход, работа, стварна или очекувана добивка, 
можност, гудвил или углед; (в) каква било загуба на податоци; или (г) каква било 
загуба или штета што произлегува од: (i) користењето на Услугите од страна на 
корисникот, (ii) потпирањето на корисникот на целосноста, точноста или 



постоењето на кое било огласување, (iii) кој било однос или трансакција помеѓу 
корисникот и кој било давател на услуги, производи или содржина на трети лица, 
вклучувајќи огласувачи и спонзори, чии огласи се достапни на или преку 
Услугите; и (iv) каква било промена на Услугите или каков било траен или 
привремен престанок на давањето на Услугите или на кој било нивен дел. 

11. Општи одредби 

11.1 Овие Општи услови се исклучив извор на правата и обврските во однос на 
Услугите и ги вклучуваат и заменуваат сите претходни усни или писмени 
договори што се однесуваат на предметот на овие Општи услови. Овие Општи 
услови можат да се менуваат или дополнуваат исклучиво на начинот предвиден 
во делот 8 од овие Општи услови. 

11.2 Ако која било одредба од овие Општи услови биде прогласена за неважечка 
од кој било надлежен орган, таквата одредба ќе се смета за избришана од овие 
Општи услови, без влијание врз преостанатите одредби од овие Општи услови, 
кои остануваат во сила. 

11.3 Корисникот потврдува и се согласува дека секоја подружница на Samsung 
има право директно да ја спроведува и да се потпира на која било одредба од 
овие Општи услови што дава каква било корист или права во нејзина корист. 
Освен Samsung и неговите подружници, ниедно друго лице не може за себе да 
издејствува корист или права врз основа на овие Општи услови. За целите на 
овие Општи услови, подружница на Samsung значи секое претпријатие, трговско 
друштво или друго правно лице што контролира, што е контролирано од или што 
е под заедничка контрола со Samsung. Поимот „контролирано“ означува 
способност за насочување, односно за управување со соодветното претпријатие. 

11.4 Корисникот нема право да ги пренесе на друго лице своите права или 
обврски што произлегуваат од овие Општи услови. Секој обид за таков пренос е 
ништовен. 

11.5 Samsung не сноси одговорност за какво било неисполнување или доцнење 
во исполнувањето на која било обврска од овие Општи услови предизвикано од 
дејствие или настан што е надвор од разумната контрола на Samsung. 

Ако имате какви било прашања, контактирајте го Samsung по е-пошта на: 
ce.promotion@samsung.com или по редовна пошта на адресата: Samsung 
Electronics Austria GmbH, [● подружница/застапник во Република Северна 
Македонија], [● адреса], Скопје. 



Политика за приватност на интернет продавницата Samsung Art Store 

Верзија на Политиката за приватност важечка на ден 1.10.2024 година. 

Samsung Electronics Co., Ltd., заедно со нашите подружници и поврзани лица (со 
заедничко име „Samsung“), ја почитува вашата грижа за приватноста. Оваа 
Политика за приватност на интернет продавницата Samsung Art Store се 
применува на личните податоци што ги собираме преку услугата Art Store и не се 
однесува на податоците што ги собираат други апликации, веб-страници или 
услуги што ги обезбедува Samsung. 

Оваа Политика за приватност содржи информации за тоа како можеме да ги 
собираме, користиме и споделуваме вашите лични податоци во врска со Art 
Store. 

Нашата Политика за приватност, која се наоѓа на 
https://www.samsung.com/mk/info/privacy/, исто така се однесува на вашето 
користење на Art Store и треба да се чита заедно со оваа Политика за приватност. 
Политиката за приватност на Samsung дава дополнителни информации за 
нашите постапки со личните податоци, вклучувајќи и како да не контактирате. Ако 
кој било дел од оваа Политика за приватност е во судир со Политиката за 
приватност на Samsung, ќе се применуваат релевантните услови од оваа 
Политика за приватност. 

Податоци што ги собираме 

Податоци за вас преку Art Store можеме да добиеме на различни начини. 

Видовите лични податоци што можеме да ги собираме вклучуваат: 

– податоци за Samsung сметката, како што се ID на вашата Samsung сметка, 
GUID, ID на содржината и историја на гледање на содржината; 

– податоци за кредитната или дебитната картичка или податоци за PayPal 
сметката, што ги собираме за целите на засновање претплата на интернет 
продавницата Samsung Art Store; 

– информации за уредот и апликацијата, како што се ID на содржината и 
историја на гледање на содржината, што ги собираме на автоматизиран 
начин на сите ваши уреди овозможени за Art Store, доколку сте ни дале 
посебна согласност за таква обработка. 

Покрај тоа, можеме да добиеме информации за тоа како, кога и колку долго ги 
користите вашите уреди овозможени за Art Store. 

Како ги користиме податоците што ги собираме 

Податоците што ги собираме преку Art Store можеме да ги користиме: 

– за да ве идентификуваме и автентицираме за да можете да го користите Art 
Store; 

– за да ви ја понудиме услугата на Art Store „За вас“, под услов да постои 
посебна согласност; 

– за да го подобриме и прилагодиме вашето искуство при користењето на Art 
Store, на пример со обезбедување содржини и одговори прилагодени на вас 
и на начинот на кој комуницирате со Art Store, под услов да сте ни дале 
согласност за обработка на личните податоци за тие цели; 



– за да одговориме на вашите прашања, барања и упатства поставени преку 
Art Store; 

– за да ви обезбедиме огласување, вклучувајќи прилагодено огласување, 
спонзорирана содржина и маркетиншки комуникации; 

– за да ви овозможиме интеракција со и користење на вклучените апликации 
и услуги на трети лица; 

– за управување, проценка и подобрување на Art Store и на нашето работење 
(вклучувајќи развој на нови производи и услуги; подобрување на нашите 
производи и услуги; управување со нашите комуникации; анализа на 
нашите производи, услуги и база на корисници; спроведување истражувања 
на пазарот; спроведување анализа на податоци и на сметководствените 
резултати, ревизија и други внатрешни функции); 

– за заштита, откривање и спречување измами и други казниви дејствија; 

– за да обезбедиме почитување и спроведување на применливите законски 
барања, релевантните индустриски стандарди и нашите политики, 
вклучувајќи ја оваа Политика за приватност и Политиката за приватност на 
Samsung. 

Ажурирања на оваа Политика за приватност 

Оваа Политика за приватност може повремено да се ажурира за да ги одрази 
промените во нашите практики за приватност во врска со Art Store или промените 
во применливите прописи. Во оваа Политика за приватност ќе назначиме кога 
последен пат е ажурирана. 


